
 “Iż-żerriegħa hi l-Kelma”

TALB TAL-FIDILI
Ċelebrant

Ħuti għeżież, nitolbu lil Alla Missierna biex jiftħilna qlubna u moħħna biex nisimgħu u nilqgħu fina l-Kelma tiegħu.

Intenzjonijiet
1. Għall-ministri tal-Knisja, biex jilqgħu fiha u jimmeditaw il-Kelma ta’ Alla ħalli jxandruha bl-eżempju tal-ħajja u bil-predikazzjoni. Nitolbu...

2. Għall-bnedmin li jfixklu s-Saltna ta’ Alla biex jikkonvertu bil-qawwa tal-Kelma li tirfed il-qlub. Nitolbu...

3. Għal kull min jaħdem biex itaffi l-ġuħ fid-dinja, u għax-xjenzati biex ikomplu jiftħu l-imħuħ dwar il-bżonn ta’ aktar rispett lejn il-klima u l-ambjent li fih ngħixu. Nitolbu...

4. Għalina lkoll, biex nifhmu li ma nistgħux inkunu nsara maturi jekk ma nisimgħux bil-fidi l-Kelma li tiġi mxandra lilna. Nitolbu...

Ċelebrant

Kabbar fina, Missier, il-qawwa tal-Ispirtu tiegħek, id-disponibilità li nilqgħu iż-żerriegħa tal-Kelma tiegħek, li inti tkompli tixħet fl-għalqa tiegħek li hi d-dinja, ħalli tagħmel fina frott ta’ ġustizzja u paċi u twassal lid-dinja t-tama hienja tas-Saltna tiegħek. Bi Kristu Sidna.

